
XO‘JALIK YURITUVCHI 
SUBYEKTLARDA ICHKI 
AUDITNI TASHKIL QILISHNING 
NAZARIY ASOSLARI

Maxmudova Sharifa Elmurodovna
Toshkent moliya institute tayanch doktoranti

Annotatsiya: Mazkur maqolada xo‘jalik yurituvchi subyektlarda ichki auditning nazariy asoslari haqida so‘z boradi. Bugungi 
kunda ichki auditning muhimligi, xo‘jalik yurituvchi subyektlarda ichki auditning rivojlanishini ta’minlash bugungi kunning 
dolzarb masalasi ekanligi aks ettirilgan. Ichki auditga olimlarimiz tomonidan turlicha ta’riflar keltirilganligi, ichki auditning 
maqsadi, vazifalari va bu borada qilingan izlanishlar tahlil qilingan. Ichki auditni xo‘jalik yurituvchi subyektlarda kelajak
dagi samarasini oshishi ochib berilgan.

Kalit so‘zlar: ichki audit, xo‘jalik yurituvchi subyektlar, buxgalteriya hisobi, auditor, auditorlik faoliyati, ichki audit xalqaro 
standartlari, ichki auditor malaka sertifikati.
Abstract: This article reveals the theoretical foundations of internal audit in business entities. The importance of internal 
audit today is reflected, the fact that ensuring the development of internal audit in business entities is an urgent problem 
of this period. The views and opinions of economic scientists on internal audit are analyzed, the purpose and objectives 
of internal audit are considered, as well as research conducted in this field. As a result, it was revealed that in the future 
the effectiveness of internal audit in business entities will be only increased.

Key words: internal audit, business entities, accounting, auditor, auditing activities, international standards of internal 
audit, qualification certificate of internal auditor.
Аннотация: В данной статье раскрываются теоретические основы внутреннего аудита в хозяйствующих субъ
ектах. Отражено значение внутреннего аудита сегодня, то, что обеспечение развития внутреннего аудита в 
хозяйствующих субъектах является актуальной проблемой современности. Проанализированы взгляды и мнения 
ученых экономистов о внутреннем аудите, рассмотрены цель и задачи внутреннего аудита, а также исследования, 
проведенные в этом направлении. В результате выявлено, что в будущем эффективность внутреннего аудита в 
субъектах хозяйствования будет только повышаться.

Ключевые слова: внутренний аудит, хозяйствующие субъекты, бухгалтерский учет, аудитор, аудиторская деятель
ность, международные стандарты внутреннего аудита, квалификационный сертификат внутреннего аудитора.

K I R I S H
Mamlakatimizda so‘nggi yillarda hamma sohada o‘zgarishlar sezilarli darajada amalga oshirilmoqda. Shu 

jumladan buxgalteriya hisobi, audit bo‘yicha ham bir qator ishlar amalga oshirilmoqda. Buxgalteriya hisobi, 
audit sohasining xalqaro standartlar asosida ishlarni tashkil etilishi bo‘yicha ko‘plab me’yoriy hujjatlar qabul 
qilinib, ulardan amaliyotga keng foydalanish ham bugungi kunning dolzarb masalasi hisoblanadi.

“Auditorlik faoliyati to‘g‘risida”gi qonunning yangi taxriri 25.02.2021yilda chiqqanligi, audit xalqaro standart
lariga 2021-yildan boshlab to‘liq o‘tganligimiz yuqoridagi fikrimiz dalili hisoblanadi. Bundan tashqari juda ko‘plab 
qonunlar, qarorlar va yo‘riqnomalar ishlab chiqarildi va chiqarilmoqda. Jumladan, “Ichki audit xizmati xodimlarini 
sertifikatlash tartibi” to‘g‘risidagi Nizom O‘zbekiston Respublikasi Vazirlar Mahkamasining 05.05.2021-yildagi 
280sonli qarori, “Korxonalardagi ichki audit xizmati to‘g‘risida”gi Nizom O‘zbekiston Respublikasi Vazirlar Mah
kamasining 16.10.2006yildagi 215sonli qarori, “Ichki audit milliy standarti” O‘zbekiston Respublikasi Moliya 
Vazirligining 52sonli buyrug‘i 24.10.2022yilda ishlab chiqilgan va qolaversa, “Vazirlik va idoralarning ichki audit 
xizmati to‘g‘risida”gi namunaviy Nizom O‘zbekiston Respublikasi Vazirlar Mahkamasining 01.08.2022yildagi 
416sonli qarori asosida qabul qilindi va bu borada ko‘plab o‘zgarishlar amalga oshirilmoqda. Yurtimizda audi
torlik sohasida juda ko‘p yangi, zamonaviy va butun dunyoda dolzarb bo‘lgan jihatlari kun sayin amaliyotga 
joriy qilinmoqda va mutaxassislar, olimlarimiz tomonidan ilmiy yo‘nalishlar yaratilmoqda desak adashmaymiz.

Shu bilan bir qatorda ichki auditda ham ko‘plab o‘zgarishlar bo‘lishi bugungi kunning eng asosiy jihatiga 
aylanib borayotganligi bejiz emas. Bugungi kunda nazorat qiluvchi tashkilotlar va bu faoliyat bilan shug‘ullanuv

chilarga bo‘lgan talab kun sayin cho‘qqiga chiqib borayatganligi guvohi bo‘lmoqdamiz. So‘zimiz isboti, ichki 
audit xalqaro standartlari ichki auditorlar instituti tomonidan ishlab chiqilgan va 160 dan ortiq mamlakatlarda 
amal qilinib kelinmoqda va 30 ga yaqin davlatlar tiliga tarjima qilingan. Ko‘plab xorijiy mamlakatlarda ichki 
auditni o‘z mamlakatlarida yuksaltirish bo‘yicha bir qancha yo‘llarni bosib o‘tishdi va buning natijasida aksi
yadorlik jamiyatlarining faoliyatida samarali tashkil etilganligi, yuqori foydaga erishganligini ko‘rishimiz mumkin. 
Ichki auditni xalqaro standartlar asosida tashkil etish va audit o‘tkazish natijasida tuzilgan hisobotlar va ularning 
tafsiyalari ham ichki, ham tashqi investorlar uchun qulayliklar yaratdi.

M A V Z U G A  O I D  A D A B I Y O T L A R  S H A R H I
Yuqorida ichki audit juda muhim deb e’tirof etdik, lekin o‘zi “ichki audit nima?” degan savolga javob bersak. 

Turli olimlar “ichki audit” bo‘yicha juda ham ko‘p va turlicha fikrlar bildirishgan:
“Korxona tomonidan uning o‘z faoliyatini tekshirish va baholash maqsadida tashkil etilgan xizmatidir”deya 

ta’rif berishgan xalqaro ichki auditorlar institut mutaxassislari;
“Ichki audit bu ichki hujjatlar asosida boshqaruv tizimidagi va tashkilot faoliyatidagi turli bo‘g‘inlar nazo

ratini olib boruvchi (shaxs) maxsus tizim bo‘lib, uning maqsadi boshqaruv tizimiga yordam berishdan iborat
dir”-deb ta’kidlagan V.V.Burtsev;

A.M.Bogomolov va N.A. Goloshanovlar esa : “Ichki audit umumiy auditning negizidan iborat bo‘lib, mulkdor 
huquqini himoya qiluvchi tizim sifatida tashkil etilgan, hamda uning faoliyati buxgalteriya hisobida mulkning 
saqlanishi va ichki nazorztning ishonchliligi hujjatlarga asosandir” degan g‘oyani bildirishgan;

“Ichki auditni ichki nazorat deb sanashni tushunish mumkin, lekin ichki audit mustaqil olib borilishi va 
aynan, korxonaning har bir bo‘g‘inida mustaqil tekshiruvlarni olib bora olishi kerakligini e’tirof etmoqchimiz” 
deya ta’riflashgan Rossiyalik olimlar.

“Korxonalarda ichki audit xizmati to‘g‘risidagi Nizom”ga ko‘ra: “Ichki audit – korxona boshqaruvining ijro 
etuvchi organi va tarkibiy bo‘linmalari tomonidan O‘zbekiston Respublikasi qonun hujjatlariga, ta’sis hujjatlariga 
va ichki hujjatlariga rioya qilinishini tekshirish va monitoring olib borish yo‘li bilan ular ishini nazorat qilish va 
baholash, ma’lumotlarning buxgalteriya hisobi va moliya hisobotda aks ettirishning to‘liqligi va ishonchliligini 
ta’minlash, xo‘jalik operatsiyalarini amalga oshirishning belgilangan qoidalari va tamoyillari aktivlarning saqla
nishi hamda, korporativ boshqarish prinsiplari joriy etilishi bo‘yicha korxonaning tarkibiy bo‘linmasining (ichki 
audit xizmati) faoliyati tushuniladi”.

“Ichki auditbu ishlab chiqarish xarajatlarining darajasi, rentabellik, tejamkorlik, maqbul rejimga rioya qilish 
va ko‘rsatilgan xizmatlarning yuqori sifatliligi ustidan nazorat qilishdir”- deydi R. D. Do‘stmurodov;

“Ichki audit xizmati korxona boshqaruvining ijro organi va tarkibiy bo‘linmalari tomonidan qonun hujjat
lariga, ta’sis hujjatlariga rioya qilinishini tekshirish yo‘li bilan ular faoliyatini nazorat qilish va baholash hamda 
korporativ boshqaruv tamoyillari joriy etilishini ta’minlaydi”-deb ta’kidlagan A. A. Karimov; 

“Ichki audit xizmatibank rahbariyati tomonidan joriy etilgan nazorat tizimi oldiga qo‘yilgan vazifalarning 
qanchalik samarali bajarilganligini tekshiruvchi tizimdir”-deya ta’rif bergan N. F. Karimov;

“Ichki auditorlar-tashkilot, firma, kompaniya va shu kabilarning boshqaruv faoliyatini mustaqil ekspert sifa
tida baholaydi. Ular tahlil, baholash natijalarini, o‘zlari tekshiradigan tashkilot faoliyat to‘g‘risidagi axborotlarni, 
o‘z tavsiyalari va maslahatlarini boshqaruvni amalga oshirayotgan bosh firmaga taqdim etadilar” degan edi 
Z. T. Mamatov;

“Ichki audit – korxonaning faoliyatini tekshirish va baholash uchun ta’sis etiladigan mustaqil ekspert xizma
tidir” deb ta’riflagan B. A. Xasanov.

Yuqorida ko‘rsatib o‘tilgan olimlarning fikrlari va ta’riflaridan kelib chiqib ichki audit bu keng tushuncha 
ekanligiga, unga har xil yondashish mumkinligiga yuqorida guvohi bo‘ldik. Ichki auditning xo‘jalik yurituvchi 
subyektlarda to‘gri tashkil etish va takomillashtirish jihatlarini o‘rganib, unu amaliyotga tadqiq qilish maqsadga 
muvofiqdir.

T A D Q I Q O T  M E T O D O L O G I YA S I
Tadqiqot ishlarini olib borishda xo‘jalik yurituvchi subyektlarda ichki auditni takomillashtirish bo‘yicha xorijiy 

va milliy iqtisodchi olimlarning ilmiy izlanishlari o‘rganilib tahlil qilindi. Maqolani tayyorlashda abstrakt mantiqiy 
fikrlash, kuzatish, tahlil, guruhlash, taqqoslash usullaridan keng foydalanildi. 

N A T I J A  V A  M U H O K A M A
Yuqoridagi ichki auditga berilgan ta’riflardan ko‘rinib turibdiki, ichki audit xo‘jalik yurituvchi subyektlarning 

faoliyati uchun o‘ta muhim va eng ahamiyatli jihatlardan biridir. Korxona boshqaruvini samarali tashkil etish, 
operativ va to‘g‘ri qarorlarni qabul qilishda ichki audit ishning samaradorligi oshiradi, ishlab chiqarishdagi kam
chiliklar vaqtida aniqlab, ularning oldini oladi. Bundan tashqari buxgalteriya hisobini, hujjatlar bilan ishlashni 
ham to‘g‘ri va o‘z vaqtida tashkil etilishiga olib keladi. Korxonada xatolarsiz va kamchiliklarsiz ishlash holatini 
yuzaga keltiradi.

Ichki auditning maqsadi xo‘jalik yurituvchi subyektlarda mulk egalarining resurslarini to‘g‘ri va unumli 
saqlash, samarali tarzda ishlatish bo‘yicha manfaatlarni himoya qilish va boshqaruv qarorlarini qabul qilish 
uchun to‘liq, aniq va ichonchli axborotlar bilan ta’minlash.

Ichki auditning vazifalari korxona rahbariyati tomonidan, korxona boshqaruvga oid bo‘limlari va korxona 
talablaridan kelib chiqib belgilanadi;

● aktivlar holatini nazorat qilish va zararlarga umuman yo‘l qo‘ymaslik;
● tizimdagi nazorat amallarining bajarilishini tasdiqlash;
● ichki nazorat tizimini samaradorligini tahlil qilish va axborotlarga ishlov berish;
● boshqaruv axborot tizimidan uzatiladigan ma’lumotlarning sifatiga baho berish.
Quyida keltirilgan jadvalda ichki auditning ta’rifi va maqsadi, vazifalari keltirilgan. Ushbu chizma orqali 

ketma ketlik orqali ichki auditni yana ham yaqindan o‘rganib olib, tahlil qilishga yordam beradi.

Ichki audit ta’rifi:
korxona boshqaruvini samarali tashkil etish, operativ va to‘g‘ri qarorlarni qabul qilishda ichki audit ish samaradorligi 
oshiradi, ishlab chiqarishdagi kamchiliklar vaqtida aniqlab, ularning oldini oladi. Bundan tashqari buxgalteriya hisobini, 
hujjatlar bilan ishlashni ham to‘g‘ri va o‘z vaqtida tashkil etiladi. Korxonada xato va kamchiliklarsiz ishlash holati yuzaga 
keltiradi.

Ichki auditning maqsadi:
xo‘jalik yurituvchi subyektlarda mulk egalarining resurslarini to‘g‘ri va unumli saqlash, samarali tarzda ishlatish bo‘yicha 
manfaatlarni himoya qilish va boshqaruv qarorlarini qabul qilish uchun to‘liq, aniq va ichonchli axborotlar bilan ta’minlash.

Ichki auditning vazifalari:

aktivlar holatini nazorat 
qilish va zararlarga umuman 
yo‘l qo‘ymaslik;

 tizimdagi nazorat 
amallarining bajarilishini 
tasdiqlash;

 ichki nazorat tizimini 
samaradorligini tahlil qilish 
va axborotlarga ishlov 
berish;

boshqaruv axborot 
tizimidan uzatiladigan 
ma’lumotlarning sifatiga 
baho berish.

1-rasm: Xo‘jalik yurituvchi subyektlarda ichki auditni tashkil etish mexanizmi1

I L M I Y  I S H L A R  T A H L I L I

№ FISh Mavzu Ilmiy o‘rganilgan yo‘nalishlar

1
Axmedjanov 
Karim 
Bakidjanovich

Xo‘jalik yurituvchi 
subyektlarda 
ichki audit 
metodologiyasini 
takomillashtirish

ichki audit xizmatini samarali tashkil etish yuzasidan O‘zbekiston auditorlar 
palatasi qoshida ichki audit tuzilmasini shakllantirish bo‘yicha takliflar asoslab 
berilgan;
ichki auditor xizmatifaoliyatini rejalashtirish va yakuniy auditorlik hisobotini 
tayyorlash jarayonining izchilligi va o‘zaro muvofiqligini ta’minlash mexanizmi 
takomillashtirilgan;
iqtisodiy rivojlangan demokratik mamlakatlar tajribasi, xalqaro tan olingan 
talabalarni umumlashtirish va milliy iqtisodiyotning o‘ziga xos xususiyatlarini 
e’tiborga olgan holda ichki audit standartlarini takomillashtirish bo‘yicha 
takliflar asoslangan;
xarajatni qisqartirish va daromadni oshirish imkonini beruvchi ichki audit 
vakolatlarini taqsimlash jarayonining o‘zaro bog‘liq 3 bosqichni tashkiliy
iqtisodiy mexanizmi ishlab chiqarilgan;
ichki audit nazoratining sifati va audit natijasi ishonchliligini yanada oshirishga 
yo‘naltirilgan 2 audit xizmati faoliyatini tashkil qilishning tashkiliyiqtisodiy 
mexanizmi takomillashtirilgan.

2
Abdiyeva 
Nargiza 
Shuhratovna 

O‘zbekiston 
temir yo‘llari 
aksiyadorlik 
jamiyati 
korporativ 
boshqaruv 
tizimida 
ichki auditni 
takomillshtirish

korporativ boshqaruv tizimida ichki audit tekshiruvlarining uslubiyotini 
birxillashtirish imkoniyatini yaratadigan ichki audit xizmatining ishchi hujjatlari 
shakllari ishlab chiqilgan;
aksiyadorlik jamiyatlari korporativ boshqaruv tizimida ichki auditni tashkil 
qilishda ichki auditni o‘tkazish tartibi takomillashtirilgan, hamda ichki audit 
o‘tkazish sifatini nazorat qilish tizimi taklif qilingan;
korporativ boshqaruv tizimida ichki audit xizmati faoliyatini baholash va ichki 
auditorlikni attestatsiyadan o‘tkazish me’zonlari ishlab chiqilgan;
ilk bor aksiyadorlik jamiyatlari ichki audit yakuniy natijasi bo‘yicha tuziladigan 
auditorlik hisobotining obyektiv va asoslangan holda kuzatuv kengashiga 
taqdim etiladigan shakli ishlab chiqilgan;
 ichki audit xizmati faoliyatida xalqaro ichki auditorlik professional 
standartlaridan foydalanish va shu asosda ichki audit xizmati taklifini 
kengaytirish yo‘llari belgilab berilgan.

1  Muallif tomonidan ishlab chiqildi

3
Mehmonov 
Sultonali 
Umaraliyevich

Budjet 
tashkilotlarida 
buxgalteriya 
hisobi va 
ichki audit 
metodologiyasini 
takomillashtirish

ilk bor byudjet tashkilotlarida hisob siyosatining tarkibiy tuzilmasini 
shakllantirish tartibi ishlab chiqilgan, hamda ularning uslubiy jihatlari 
takomillashtirilgan;
me’yoriyhuquqiy hujjatlar talablariga mos budjet tashkilotlari schyotlar 
rejasiga tasarrufida qoldirilgan mablag‘lar hisobiga o‘zgartirishlar kiritilishi 
asoslangan, hamda ishchi schyotlar rejasini restrukturizatsiyalash bo‘yicha 
taklifalar ishlab chiqilgan;
davlat sektorida buxgalteriya hisobining xalqaro standartlariga moslashtirish 
asosida hisob obyektlarini tan olish, baholash va ular bo‘yicha axborotlar 
shaffofligini ta’minlash belgilab berilgan;
birinchi marta byudjet tashkilotlarida markazlashtirilgan buxgalteriya hisobi 
faoliyatini tarkibiy tuzilmasi, hamda ularda hisob yuritishning tashkiliy
metologik asoslari shakllantirilgan;
 byudjet tashkilotlarida moliyaviy hisobot shakllari tuzilishi va ulardagi 
ko‘rsatkichlarni birlamchi hisob hujjatlar hamda registrlariga muvofiqligini 
nazorat qilish tizimi takomillashtirilagan;
ilk bor byudjet tashkilotlarida ichki audit xizmati faoliyatini tashkiliy
uslubiy asoslari shakllantirilgan, hamda samarali amalga oshirish bo‘yicha 
metodologik yondashuvlar ilmiy jihatdan asoslangan;
 byudjet tashkilotlarida ichki audit hujjatlari hamda hisobotini shakllantirish 
bo‘yicha ilmiy takliflar ishlab chiqilgan. 

4
To‘rayev 
Abdurahim 
Nortojiyevich 

Xo‘jalik yurituvchi 
subyektlarda 
ichki auditni 
takomillashtirish

 ichki audit tomonidan subyektning moliyaviy holatiga baho berish va uning 
samaradorlik ko‘rsatkichlarini aniqlash tizimi takomillashtirilgan;
xo‘jalik yurituvchi subyektlarning Kuzatuv kengashi a’zolarini ichki audit 
xizmati qo‘mitasiga jalb etish orqali uning faoliyati samaradorligini oshirishga 
asoslangan;
xalqaro auditorlik standartlari asosida aksiyadorlik jamiyatlari ichki audit 
faoliyatiga moslashtirilgan “ichki audit rejasi” va “ichki audit dasturi” ishlab 
chiqilgan;
O‘zbekiston aksiyadorlik jamiyatlari ichki audit xizmati faoliyati samaradorligi 
xalqaro standartlar asosida baholashning 4 ta sifat me’zonlari taklif etilgan;
xalqaro ichki audit standartlari uslubiyoti asosida ichki audit tekshiruv natijasi 
bo‘yicha tuziladigan yig‘ma hisobotni kirish, rejalashtirish, tahliliy va yakuniy 
qismlardan iborat shaklda tuzish tartibi taklif etilgan;
tashqi audit tekshiruvida ichki audit tomonidan olingan auditotlik dalillaridan 
foydalanish orqali tashqi auditni o‘tkazish muddatini qisqartirish va xarajatlarni 
kamaytirish asoslangan.

Butun dunyoda ichki auditni rivojlantirish va to‘g‘ri olib borilishini ta’minlash dolzarb muammolardan biri 
hisoblanadi va qator tadqiqotlar olib borilishiga sabab bo‘lmoqda. Xo‘jalik yurituvchi subyektlarda ichki auditni 
tashkil qilinishibu ular uchun juda ham foydali va ancha moliyaviy jihatdan korxonada pul tejalishiga olib keladi 
va boshqa jihatlarda ham o‘z aksini topadi. 

X U L O S A
Yuqoridagi fikr va mulohazalar shuni ko‘rsatadiki, ichki auditga turli qarashlar orqali ta’rif berilgan bo‘lishiga 

qaramasdan, lekin uning maqsadi xo‘jalik yurituvchi subyektlarda samarali ishni tashkil etish va ichki auditni 
takomillashtirish orqali kelajakdagi korxona faoliyati uchun ahamiyati juda kattadir. Ichki audit bu korxonada 
xarajatlarni kamaytirish va yuqori samaradorlikka erishish uchun ulkan zamin yaratadi desak adashmaymiz. 

6. The International Standard of Audit (ISA) 520 “Analytical procedures”. www.iasplus.com 

